5. Mawhneite Kisap
A. Upna Leengpei
* Pasianitna
*  Mawhneite Kisap

B. Mawhdim eite dinmun

* Jeremiah 17:9 “Na khempeuh sangin lungsim khemhatzaw a kidamsak thei lo hi
(gitlohna tawh kidim hi). Kua in theitel ding ahi hiam?

* Job 14:4 “A siang lo panin a siangah kua in tun thei ahi hiam? Kuamah in tun thei kei!

* Romans 7:15-19 “Ka hih nop pen ka hih kei a, ahi hangin ka muhdah pen hih ka hi
manin, ka hih pen ka theitel kei hi. 16 Ka hih nop loh pen hih ka hileh thukham hoih hi,
ci-a thukimpih ka hi hi. 17 Tua hi-a tua banga a gamtang pen kei mahmah hi nawn loin
ka sunga nungta mawhna ahi hi. 18 A hoih bawl ding ka lunggulh hangin bawl thei lo ka
hi manin mawhna a dim keima pianngei pumpi sungah a hoih bangmah nungta lo hi, cih
ka thei hi. 19 Ahang in, kei hihte a hoih ka hih nopte ahi kei hi; hi lo hi, ka hih nop loh a
siate ka hih den zaw hi.”

*  Mangmuhna 3:17 “‘Ka hau a, neih le lam ka cin hi, khat beek ka sam kei hi,” na ci hi. Ahi

hangin a genthei, a hehpihhuai, azawng, a mittaw le guaktang na hilam a phawk lo na hi
hi.”

Paul in Jewte tungah Gentile te nuntakna agenna
* Romans 1:29-32

Note nuntakna Gentile te tawh kilamdanglo cih alahna
* Romans 2:17-24

Pasian thei na kisak uh hang theilo, kuamah in Pasian zong lo acihna
* Romans 3:10-18

C. Eite Zeisu ii hong hotkhiat ding akisam te ih hi hi banghanghiamcihleh eite in pian limin
mawhdim pianngei ih hi hi.
* Matthew 14:28-30 (Zeisu in tuikia te honkhia dingin hong pai hi.)
“Peter in, "Topa nang na hileh, kei zong na kiang zuanin tui tungah kong pai nading thu
hong pia in," ci-in a dawng hi.
29 Jesu in, "Hong pai ou," a ci hi.
Tua ciangin gunkuang panin Peter tuakkhia a, Jesu lam zuanin tui tungah a pai hi. 30 Ahi

hangin huihpi a muh ciangin lau-in tumsuk dektak a, "Topa hong hon ou," ci-in a awng
khia zal hi.



¢ Matthew 14:31 (lh kiko khiat kul hi.)

A. Zeisu in a tuikiatna pan in kaito hi.

Ephesians 2:4-7 “Ahi hangin lainatna a hau Pasian in a lian mahmah eite hong itna hangin 5
khialhna sungah si-a i om laitak nangawnin Christ tawh eite hong nungtasak khawm - hehpihna
hangin hotkhiat na hi uh hi. 6 Pasian in Christ tawh eite hong thosak khawma, vanlam gamah
Christ Jesu sungah amah tawh hong tukhawmsak hi. 7 Christ Jesu sunga a migitna hanga eite

tunga hong kigenkhia tehpih bei ama hehpihna kicinna, hong tung ding khanghunte ah eite
tunga hong kilatsak nading ahi hi.






